
HYRJE 

 Fenomeni kriminologjik i shantazhit seksual (në komunitetin ndërkombëtar i njohur edhe 
si: "sextortion") është i një kohe më të re dhe si koncept juridik penal është ende në fillimet e tij, 
por si problem shoqëror është po aq i vjetër sa vetë njerëzimi.  

Nocioni "sextortion" si një kombinim i dy fjalëve në anglisht (sex dhe extortion) u shfaq 
për herë të parë gjatë një procesi gjyqësor të dy grave të akuzuara në Los Anxhelos në vitin 
1950.1 Në literaturë kjo dukuri quhet edhe “seks transakcional”, “ngacmim seksual” apo 
“shërbime seksuale”, dhe së fundi – shantazh seksual. 

Shantazhi seksual si një lloj korrupsioni u njoh në vitin 2008 nga Shoqata 
Ndërkombëtare e Grave Gjyqtare (IAWJ), kur gjyqtarë anëtare nga rajone të ndryshme erdhën 
në përfundim se këto janë raste të korrupsionit për të cilat diskutohet rrallë.2 Konkretisht, bazuar 
në shembujt e burgjeve në Ugandë, ku gratë e atyre të burgosurve që ishin të infektuar me 
AIDS, kishin deklaruar se ishin kushtëzuar nga rojet e burgut për t'u dhënë atyre favore seksuale 
dhe në këmbim do të lejonin që ilaçi të dorëzohej te burrat e tyre të sëmurë.3 Pas kryerjes së 
hulumtimeve të mëtejshme, IAWJ zbuloi se ky lloj korrupsioni është një "problem global me 
pasoja të afatgjata".  

Shumë forma të korrupsionit ndikojnë si te burrat ashtu edhe te gratë, por duke marrë 
parasysh marrëdhëniet e pabarabarta historike të pushtetit, gratë në shumicën e rasteve dhe 
situatave janë më të ekspozuara ndaj korrupsionit dhe pasojave të tij. Gratë e varfra janë në një 
pozitë shumë më të cenueshme kundrejt zyrtarëve të korruptuar ose zyrtarëve të rangut të lartë, 
madje ato janë në rrezik më të madh të abuzimit fizik, shantazhit dhe shfrytëzimit seksual. Nuk 
ka dyshim se shantazhi seksual ka qenë prej kohësh një formë e heshtur e korrupsionit, por që 
vështirë i dukshëm dhe identifikueshëm. Por deri në kohët e fundit, ai nuk ishte pothuajse 
mjaftueshëm i diskutuar apo i njohur gjerësisht si një fenomen i veçantë, madje as brenda 
kornizës së korrupsionit apo dhunës me bazë gjinore. 

Shantazhi seksual ndodh kur ata të cilëve u është besuar pushteti e përdorin këtë për të 
shfrytëzuar seksualisht ata që varen nga ky pushtet. Rrjedhimisht, është kryesisht një formë e 
korrupsionit me bazë gjinore që ndodh si në vendet e zhvilluara ashtu edhe në ato në zhvillim, 
dhe më së shumti prek gratë, fëmijët dhe të rriturit, veçanërisht ata që i përkasin komuniteteve të 
cenueshme. Sipas një hulumtimi mbi shantazhin seksual, në 88% të rasteve viktimat kanë qenë të 
mitur. Të gjitha viktimat e rritura kanë qenë gra, kurse autorët e këtyre rasteve kanë qenë 

 
1 International Bar Association, (2019). “Sextorsion: A crime of corruption and sexual exploitation”, р.9. I 

disponueshëm në: https://www.ibanet.org/MediaHandler?id=E5E451C2-A883-4518-B0ED-

5AAAEBCDD5AA.  
2Feigenblath, H.,Transparency International, (2020.) “Breaking the silence around sextortion - the links between 

power, sex and corruption”, I disponueshëm 

në:https://images.transparencycdn.org/images/2020_Report_BreakingSilenceAroundSextortion_English.pdf.  
3Thomson Reuters Foundation, (2015). “A comparative study of laws to prosecute corruption involving sexual 

exploitation”, р.13. I disponueshëm në: https://www.trust.org/publications/i/?id=588013e6-2f99-4d54-8dd8-

9a65ae2e0802. 

https://www.ibanet.org/MediaHandler?id=E5E451C2-A883-4518-B0ED-5AAAEBCDD5AA
https://www.ibanet.org/MediaHandler?id=E5E451C2-A883-4518-B0ED-5AAAEBCDD5AA
https://images.transparencycdn.org/images/2020_Report_BreakingSilenceAroundSextortion_English.pdf
https://www.trust.org/publications/i/?id=588013e6-2f99-4d54-8dd8-9a65ae2e0802
https://www.trust.org/publications/i/?id=588013e6-2f99-4d54-8dd8-9a65ae2e0802

ekskluzivisht burra (meshkuj).4 Ndonëse nuk përjashtohet që edhe burrat të paraqiten si viktima 
të shantazhit seksual, dëshmitë tregojnë se gratë janë në mënyrë disproporcionale më të prekura 
nga kjo vepër, duke përfshirë edhe personat transgjinorë dhe personat me identitete të 
ndryshme gjinore. Nga ky aspekt, shantazhi seksual potencialisht mund të shndërrohet në 
diskriminim ndaj viktimave. 

Shantazhi seksual konsiston nga shumë forma korruptive. Disa shembuj se si mund të 
kryhet janë oficerët e policisë që kërkojnë seks në këmbim të mos arrestimit të një personi; 
mësuesit/profesorët që kërkojnë seks nga nxënësit për t'u dhënë një notë më të mirë; një 
gjyqtar që kushtëzon një vendim të favorshëm kundrejt sigurimit të një akti seksual, ose një 
nëpunës prokurimi që ofron një kontratë prokurimi në këmbim të seksit. Kur zyrtarët abuzojnë 
me pushtetin e tyre për të kërkuar para, është botërisht e njohur se ata janë të përfshirë në sjellje 
korruptive. Megjithatë, kur ata abuzojnë me pushtetin e tyre për të kërkuar marrëdhënie 
seksuale, këto veprime nuk klasifikohen gjithmonë si korrupsion dhe nuk ndiqen në mënyrë 
adekuate nga organet e zbatimit të ligjit.  

Personat që janë të prekur nga shantazhet seksuale shpesh nuk e denoncojnë këtë akt, 
për të shmangur riviktimizimin dhe stigmatizimin në shoqëri. Një arsye tjetër e mos denoncimit 
dhe mos raportimit është se ata gjithashtu i frikësohen presioneve ose e konsiderojnë të 
paarritshme mbledhjen e provave formale pa të cilat ata supozojnë se institucionet kompetente 
me shumë gjasë nuk do të veprojnë. Në shumë vende, ligjet kundër korrupsionit kriminalizojnë 
vetëm ryshfetin që përfshin përfitime financiare. Prandaj, viktimat që raportojnë këto vepra 
përballen gjithashtu me rrezikun e ndjekjes penale për "dhënie" ryshfeti. Vitet e fundit, lëvizja 
kundër korrupsionit ka filluar të evoluojë drejt dokumentimit dhe njohjes apo identifikimit të 
formave jomonetare të korrupsionit. 

Fenomeni i shantazhit seksual është i njohur edhe në vendin tonë. Procedura penale 
“Erasmus” për marrjen e ryshfetit dhe shantazhin e vërtetë seksual të kryer nga disa profesorë të 
Fakultetit Ekonomik në Shkup para tri vitesh, ka qenë një temë aktuale në Republikën e 
Maqedonisë së Veriut.5 Nga dy studime6 të kryera në vendin tonë, mund të konkludohet se në 
vendin tonë shantazhi seksual deri më tani ka qenë i përjashtuar nga agjenda antikorrupsion dhe 
kështu praktikisht - është lejuar të vazhdojë pa u ndëshkuar, megjithëse një pjesë e madhe e 
akteve të shantazhit seksual kanë përmbushur plotësisht përkufizimin e korrupsionit. 

 

 
4Woman Kind Style, (2022). "Shantazhi dhe korrupsioni: Çfarë është shantazhi seksual". I disponueshëm në: 

https://bs.womankindstyle.com/8693596-sextortion-and-corruption-what-is-sexual-extortion.  
5 TV24, (mars 2020). Burg nga dy deri në 2.5 vjet për profesorët e Fakultetit Ekonomik në rastin “Erasmus”. I 

disponueshëm në: https://www.24.mk/details/zatvor-od-dve-do-2-5-godini-za-profesori-od-ekonomski-fakultet-

za-erazmus. 
6 Misioni i OSBE-së në Shkup, (2020) „Raport nga hulumtimi i opinionit publik të grave në Republikën e 

Maqedonisë së Veriut dhe hulumtimi cilësor për format gjinore të korrupsionit“ I disponueshëm në: 

https://www.osce.org/files/f/documents/c/4/480937.pdf?fbclid=IwAR3G7FzT6ezSiI43xS-

Q9exfULGLnkRr6t9ocsIcq-5jLwv2oVaEYaQ50XA dhe Qendra për Kërkim dhe Krijim Politikash (2021) dhe 

“Raport i analizës krahasuese juridike të kryer për rregullimin e zhvatjes seksuale si akt korrupsioni në 

legjislacionin vendas“. I disponueshëm në:https://crpm.org.mk/wp-content/uploads/2022/04/OSCE-

makedonska.pdf?fbclid=IwAR2FPksrwvKH3ogeb78cXEQ5KFfynOr17RwurlFk5fNxiGBFaX7tDx3uYGQ. 

https://bs.womankindstyle.com/8693596-sextortion-and-corruption-what-is-sexual-extortion
https://www.24.mk/details/zatvor-od-dve-do-2-5-godini-za-profesori-od-ekonomski-fakultet-za-erazmus
https://www.24.mk/details/zatvor-od-dve-do-2-5-godini-za-profesori-od-ekonomski-fakultet-za-erazmus
https://www.osce.org/files/f/documents/c/4/480937.pdf?fbclid=IwAR3G7FzT6ezSiI43xS-Q9exfULGLnkRr6t9ocsIcq-5jLwv2oVaEYaQ50XA
https://www.osce.org/files/f/documents/c/4/480937.pdf?fbclid=IwAR3G7FzT6ezSiI43xS-Q9exfULGLnkRr6t9ocsIcq-5jLwv2oVaEYaQ50XA
https://crpm.org.mk/wp-content/uploads/2022/04/OSCE-makedonska.pdf?fbclid=IwAR2FPksrwvKH3ogeb78cXEQ5KFfynOr17RwurlFk5fNxiGBFaX7tDx3uYGQ
https://crpm.org.mk/wp-content/uploads/2022/04/OSCE-makedonska.pdf?fbclid=IwAR2FPksrwvKH3ogeb78cXEQ5KFfynOr17RwurlFk5fNxiGBFaX7tDx3uYGQ

Përkufizimet e shantazhit seksual 

Sipas disa organizatave ndërkombëtare që shantazhin seksual e perceptojnë dhe 
barazojnë me korrupsionin, ai është një akt që duhet të përmbajë dy komponentë:  

 

1. Aktivitet seksual – shantazhi seksual përfshin një kërkesë të nënkuptuar ose të 
qartë (direkt apo indirekt) për t'u përfshirë në çdo lloj aktiviteti seksual të 
padëshiruar, i cili mund të variojë nga marrëdhëniet seksuale deri te 
ekspozimi i pjesëve të trupit; 
 

2. Korrupsion – personat që kërkojnë aktivitet seksual duhet të zënë një 
pozicion autoriteti, të cilin ata e abuzojnë, respektivisht autorët e ushtrojnë 
autoritetin e tyre për përfitime personale. 
 

Sipas Shoqatës Ndërkombëtare të Avokatëve, e cila përkufizon më plotësisht shantazhin seksual 
dhe paraqet në mënyrë gjithëpërfshirëse elementet e saj, shantazhi seksual është:  

një formë e shfrytëzimit seksual dhe korrupsionit që ndodh kur njerëzit në pozita me 
pushtet qofshin zyrtarë qeveritarë, gjyqtarë, edukatorë, punonjës të zbatimit të ligjit 
apo punëdhënës që përpiqen të zhvatin favore seksuale në këmbim të diçkaje 
brenda pushtetit të tyre për të dhënë ose mbajtur. Në fakt, shantazhi seksual është 
një formë korrupsioni në të cilën seksi, në vend të parave, është valuta e ryshfetit.7 

Në hulumtimin e mbështetur nga misioni i OSBE-së në Shkup, është ofruar përkufizimi i 
parë maqedonas i shantazhit seksual, të cilin sipas përvojave perëndimore ata e quajnë 
“shantazh” dhe sipas tyre është:  

një formë e shfrytëzimit seksual dhe korrupsionit të detyruar ku një person në një 
pozicion vendimmarrës ose me autoritet abuzon me pozitën dhe pushtetin e tij për të 
zhvatur aktivitetin seksual të padëshiruar nga një person tjetër në këmbim të një 
shërbimi, të mire, aksesi në një burim që personi i parë e ka nën kontroll, për të 
cilën vendos ose të cilin e menaxhon.8 

Nga këndvështrimi i tyre, vepra në fjalë, në radhë të parë konsiderohet si vepër 
korrupsioni, respektivisht vepër që do t'i përkiste korpusit të veprave penale kundër pozitës 
zyrtare dhe jo si vepër penale seksuale. Duke marrë parasysh se veprat penale në Kodin Penal 

 
7International Bar Association, (2019).“Sextorsion: A crime of corruption and sexual exploitation”, р.8.  I 

disponueshëm në: https://www.ibanet.org/MediaHandler?id=E5E451C2-A883-4518-B0ED-

5AAAEBCDD5AA.   
8Risteska, M dhe Trajanovska, Lj., Misioni i OSBE-së në Shkup, (2022). „Zhvatja seksuale si një akt 

korrupsioni: Përgjigje ligjore dhe institucionale“, fq.5. I disponueshëm në: https://www.osce.org/mk/mission-to-

skopje/516093 

https://www.ibanet.org/MediaHandler?id=E5E451C2-A883-4518-B0ED-5AAAEBCDD5AA
https://www.ibanet.org/MediaHandler?id=E5E451C2-A883-4518-B0ED-5AAAEBCDD5AA
https://www.osce.org/mk/mission-to-skopje/516093
https://www.osce.org/mk/mission-to-skopje/516093

diferencohen sipas objektit të mbrojtjes dhe nuk ka dyshim se në lidhje me shantazhin seksual 
objekt i mbrojtjes është liria dhe morali seksual, ne besojmë se kur flasim për shantazhin seksual, 
atëherë bëhet fjalë për një ofendim seksual. Përveç kësaj, shantazhi seksual pranohet si një lloj 
fenomeni gjinor, gjegjësisht si një akt që në mënyrë disproporcionale prek më shumë gratë.9 

 

Pasojat e shantazhit seksual mbi viktimat 
 

Mund të thuhet se shantazhi seksual ka ndikime psikologjike, fizike, ekonomike dhe 
sociale tek viktimat. Pasojat fizike të shantazhit seksual mund të vërehen në dy grupe të mëdha: 
të drejtpërdrejta dhe psikosomatike (si rezultat i pasojave psikologjike). Pasojat direkte përfshijnë 
lëndime, sëmundje seksualisht të transmetueshme, shtatzëni, infertilitet, inflamacion dhe dhimbje 
gjinekologjike në pjesën e poshtme të barkut, infeksione të traktit urinar, gërvishtje, mavijosje 
dhe çarje në pjesë të ndryshme të trupit. Provat tregojnë se viktimat e abuzimit seksual vuajnë 
gjithashtu nga simptoma dhe dhimbje somatike, si dhe nga një sërë sëmundjesh kronike, duke 
përfshirë sëmundjet e zemrës, sëmundjet gastrointestinale, sëmundjet e stomakut (si ulçera), 
çrregullimet e frymëmarrjes (duke përfshirë astmën, bronkitin dhe emfizemën), hipertensioni, 
artriti, diabeti dhe problemet gjinekologjike.10 

Shumica e njerëzve që i nënshtrohen shantazhit seksual zhvillojnë pasoja psikologjike si 
frika dhe ankthi që lidhen me rrethanat në të cilat ka ndodhur abuzimi. Një shkallë e lartë e 
çrregullimit të stresit post-traumatik ose depresionit, ndonjëherë i shoqëruar edhe me shumë 
çrregullime të tjera. Pasojat psikologjike mund të përfshijnë: pagjumësi, ankthe, ndjenja faji, 
vështirësi në përqendrim, dhimbje koke, lodhje, ndjenja të pafuqisë, sjellje agresive dhe humbje 
të besimit. 

Trauma psikologjike e shkaktuar nga agresioni seksual prek edhe fusha të tjera të jetës së 
viktimës, me pasoja të drejtpërdrejta ose të tërthorta sociale dhe ekonomike. Këto mund të 
përfshijnë reduktimin e performancës në punë, braktisjen e shkollës, fajësimin ose shmangien e 
viktimave në ato vende ku ato mund të përballen me një rrezik më të madh abuzimi. Viktimat e 
abuzimit seksual përjetojnë stigmën përmes refuzimit, poshtërimit, izolimit dhe fajësimit, ose 
thënë shkurt – diskriminimit dhe cenimit të dinjitetit të tyre njerëzor. 

 
9Ibid, Cit. Risteska, M dhe Trajanovska, Lj.: „Shfrytëzimi seksual ka dy lloje ndikimesh: (i) në mënyrë indirekte 

në cilësinë dhe sasinë e shërbimeve të ofruara në vend dhe (ii) drejtpërdrejt në viktimën e shfrytëzimit seksual 

që mund të rezultojë në përjashtimin e vajzave nga arsimi, shtatzëni të padëshiruar, varfërim, etj. deri te pasojat 

psikologjike që janë të ngjashme me ato të viktimave të dhunës seksuale“.  
10Feigenblath, H., Transparencz International, (2020). “Breaking the silence around sextortion - the links 

between power, sex and corruption”, Transparency International, p.21.I disponueshëm në: 

https://images.transparencycdn.org/images/2020_Report_BreakingSilenceAroundSextortion_English.pdf.  

https://images.transparencycdn.org/images/2020_Report_BreakingSilenceAroundSextortion_English.pdf

QËLLIMI DHE METODAT E HULUMTIMIT 
 

Politika synon të arrijë qëllimin kryesor – kriminalizimin e shantazhit seksual në Kodin 
Penal dhe përcaktimin e korrupsionit gjinor në Ligjin për parandalimin e korrupsionit dhe 
konfliktit të interesit. Dokumenti prezanton gjetjet e tij duke përdorur parimet e promovimit dhe 
mbrojtjes së të gjitha të drejtave të njeriut, duke përfshirë edhe të drejtat e grave; barazia 
gjinore dhe përfshirja e aspekteve gjinore në politikat kryesore; duke dënuar dhunën seksuale 
në të gjitha format e saj dhe duke eliminuar mosndëshkimin e dhunës seksuale; paanshmëria, 
dinjiteti, integriteti dhe respekti i ndërsjellë për të tjerët; promovimi i qeverisjes së mirë, 
llogaridhënies, gjithëpërfshirjes dhe angazhimit kuptimplotë të aktorëve kryesorë në institucionet 
shtetërore, duke përfshirë organizatat e shoqërisë civile dhe aktorë të tjerë joqeveritar; avancimi 
i shtetit të së drejtës dhe drejtësisë holistike. Është e qartë se ndërhyrja legjislative për të 
rregulluar dhe sanksionuar shantazhin seksual është qëllimi kryesor. Megjithatë, ndër objektivat 
theksohet edhe nevoja për aktivizim në lidhje me mungesën e fushatave ndërgjegjësuese dhe 
trajnimit adekuat të të gjithë aktorëve që do të vepronin në të ardhmen në rastet e shantazheve 
seksuale. 

Kjo politikë përdor një qasje dhe kornizë koherente, të qëndrueshme, të integruar dhe 
krahasuese në nivel strategjik për të parandaluar dhe një lloj përgjigje ndaj shfrytëzimit dhe 
abuzimit seksual. Për të arritur në propozime konkrete se si të futet në mënyrën më të 
përshtatshme dhe më të thjeshtë shantazhi seksual në sistemin tonë ligjor, janë analizuar 
instrumentet përkatëse ndërkombëtare, legjislacioni kombëtar dhe hulumtimet, raportet, 
publikimet e disponueshme dhe relativisht të reja të kësaj fushe.  

Duke zbatuar këtë qasje metodologjike, autori bën një propozim për përkufizimin e 
shantazhit seksual si një lloj korrupsioni me bazë gjinore në Ligjin për parandalimin e 
korrupsionit dhe konfliktit të interesit. Përveç kësaj, dokumenti përmban edhe zgjidhje të 
mundshme për kriminalizimin e shantazhit seksual në Kodin Penal dhe nëpërmjet tre skenarëve 
do të paraqesë pasojat e mundshme nga aplikimi i modeleve të ndryshme: 

 

1. Skenari 1 - Qasja e kombinuar duke përdorur metodën normative dhe krahasuese për 
futjen e një vepre të re penale;  

2. Skenari 2 - Modeli i futjes së përkufizimit të shantazhit seksual në nenin 122 të Kodit 
Penal - Termat (shprehjet) e Kodit Penal, njëkohësisht duke futur forma të kualifikuara të 
veprave penale themelore të kapitujve të ndryshëm, të cilat përkojnë me objekt të 
ndryshëm mbrojtjeje; dhe 

3. Skenari 3 - Modeli i futjes së shantazhit seksual si rrethanë rënduese në nenin 139 të 
Kodit Penal.  

Gjithashtu, autori shqyrton edhe ndryshimet e mundshme të ligjeve speciale (lex 
specialis) dhe futjen e kësaj vepre në Ligjin për kundërvajtje, Ligjin për sigurime 
shëndetësore dhe Ligjin për fekondimin e asistuar biomjekësor. 
 

 
 
Në aspektin strukturor, dokumenti është i ndarë në disa pjesë. Pjesa e parë përshkruan 

dhe i jep kontekst fenomenit që shtjellohet. Kjo pjesë analizon burimet e disponueshme 
ndërkombëtare dhe jep një pasqyrë të kornizës ligjore vendase nga e cila buron nevoja për të 
rregulluar shantazhin seksual, por edhe aty ku nevojiten ndryshime. Në këtë pjesë janë dhënë 
propozime konkrete për ndryshime në një sërë ligjesh përkatëse, kurse kriminalizimi i shantazhit 
seksual në Kodin Penal dhe pasojat e tij janë prezantuar përmes tre skenarëve të mundshëm. 
Pjesa e dytë përmban gjetjet përmbyllëse dhe rekomandimet e synuara për palët përkatëse të 
interesit. Para së gjithash, këto rekomandime kanë për qëllim arritjen e qëllimit kryesor - 
kriminalizimin e shantazhit seksual në Kodin Penal dhe përkufizimin e korrupsionit me bazë 
gjinore në Ligjin për parandalimin e korrupsionit dhe konfliktit të interesit. Autori rekomandon 
gjithashtu veprime specifike që do të lehtësonin arritjen e qëllimeve të këtij dokumenti.  

KONTEKSTI DHE SHQYRTIMI JURIDIK I 
SHANTAZHIT SEKSUAL 

Në nivel ndërkombëtar 

Instrumente ndërkombëtare 

Megjithëse konventat ndërkombëtare nuk përdorin termin "shantazh seksual", disa prej 
tyre përfshijnë dispozita që synojnë pikërisht llojin e abuzimit të pushtetit për përfitime seksuale 
që në fakt karakterizon shantazhin seksual.11 Sipas nenit 1 të Deklaratës për Eliminimin e Dhunës 
ndaj Grave, (DEVAW) 1993 (A/RES/48/104), përkufizimi i "dhunës ndaj grave" përfshin llojin 
e dëmit dhe presionit psikologjik që në fakt karakterizon shantazhin seksual.12 

Në një sërë forumesh dhe konferencash ndërkombëtare kundër korrupsionit, shantazhi 
seksual po diskutohet gjithnjë e më shumë, si dhe qasjet specifike për integrimin e tij në 
strategjitë dhe kornizën ligjore kundër korrupsionit. Këto përfshijnë grupin e shteteve të Këshillit 
të Evropës kundër korrupsionit (GRECO), Zyrën e Kombeve të Bashkuara për drogën dhe krimin 
(UNODC) dhe Organizatën për Bashkëpunim Ekonomik dhe Zhvillim (OECD). 

Konventa për parandalimin dhe luftimin e dhunës ndaj grave dhe dhunës në familje 
(Konventa e Stambollit)13 është dokumenti më gjithëpërfshirës në fushën e dhunës ndaj grave që 
ofron një kornizë të gjerë veprimi për parandalimin, mbrojtjen dhe mbështetjen e viktimave, 
njëashtu dhe ndëshkimin e autorëve të dhunës. Konventa nuk e përmend shantazhin seksual as si 
term dhe as me ndonjë sinonim tjetër. Praktikisht, pika më e afërt e kontaktit është ajo e 
"ngacmimit seksual" dhe sigurisht një nga objektivat kryesore për të cilat është miratuar - të 
kontribuojë në eliminimin e të gjitha formave të diskriminimit ndaj grave dhe të promovojë 
barazinë thelbësore midis grave dhe burrave, duke përfshirë edhe mënyrën përmes fuqizimit të 
grave.14 Qëllimi i dytë synon parandalimin e dhunës ndaj grave, e cila dhunë mund të shkaktojë 
edhe lëndime seksuale apo vuajtje të grave, por kjo nënkupton veprën penale të përdhunimit, e 
jo veprën penale të shantazhit seksual. Megjithatë, është e rëndësishme që kjo Konventë detyron 
shtetet nënshkruese të forcojnë kapacitetet e profesionistëve përkatës që merren me viktimat ose 
autorët e të gjitha akteve të dhunës të mbuluara nga Konventa, për parandalimin dhe zbulimin e 
një dhune të tillë, barazinë midis grave dhe burrave, nevojat dhe të drejtat e viktimave, si dhe 

 
11Në mënyrë të ngjashme, neni 4 i Konventës së Bashkimit Afrikan për Parandalimin dhe Luftimin e 

Korrupsionit e përcakton korrupsionin që të përfshijë jo vetëm "mallrat me vlerë monetare", por edhe lloje të 

tjera "përfitimi", "favori" ose "përparësie" - terma që mund të interpretohen si një mbulesë të një përfitim 

seksual jo monetar në rastin e shantazhit. 
12UN General Assembly, (1994).Declaration on the Elimination of Violence against Women. I disponueshëm 

në: https://digitallibrary.un.org/record/179739?ln=en.  
13Këshilli i Evropës, (2011). Konventa për parandalimin dhe luftimin e dhunës ndaj grave dhe dhunës në 

familje.  
14Shih nenin1 pika b. 

https://digitallibrary.un.org/record/179739?ln=en

për të parandaluar viktimizimin e sërishëm.15 Është e qartë se kjo do të përfaqësohet nga të 
njëjtët profesionistë që do të veprojnë edhe në rastet e shantazheve seksuale. 

Por Konventa nuk i delegon vetëm detyrime autoriteteve shtetërore, por gjithashtu nuk 
harron as sektorin privat, ndaj në nenin 17 paragrafi 1 inkurajohen sektori privat, sektori i 
teknologjisë së informacionit dhe komunikimit dhe mjetet e informimit publik, me respekt për 
lirinë e shprehjes dhe pavarësinë, që të marrin pjesë në zhvillimin dhe zbatimin e politikave dhe 
të hartojnë udhëzime dhe standarde vetërregulluese për parandalimin e dhunës ndaj grave (dhe 
siç do të tregojë ky dokument, edhe shantazhi seksual) dhe për rritjen e respektit për dinjitetin e 
tyre. 

 

 

Hulumtime ndërkombëtare 

Shantazhi seksual është një fenomen mbarëbotëror, hulumtimi i të cilit ka nisur vonë dhe 
analizat e fundit tregojnë se ka një rritje të këtij lloji të krimit. Kështu, 90% e grave që punojnë 
në sektorin publik në Tanzani kanë deklaruar se zyrtarët e lartë meshkuj kanë përdorur pozitat e 
tyre të pushtetit për të zhvatur favore seksuale prej tyre.16 Në mënyrë të ngjashme, në vendet më 
të zhvilluara, për shembull në Shtetet e Bashkuara të Amerikës, ka një përhapje në rritje të 
kërcënimeve përmes internetit, duke përfshirë shantazhin dhe detyrimin. Një studim i vitit 2017 
zbuloi se ngacmimi seksual në internet është më i përfaqësuar sesa është raportuar, me një në 
tre viktima që nuk e kanë raportuar krimin për shkak të sikletit apo turpit.17 Sipas OJQ-së 
amerikane “Qendra Kombëtare për Fëmijët e Zhdukur dhe të Shfrytëzuar”, 78% e viktimave të 
shantazhit seksual janë gra, dhe mosha mesatare e viktimave është 15 vjeç.18  

Sipas Raportit të OJQ-së Transparency International për vitin 2020 në Amerikën Latine 
dhe në rajonin e Lindjes së Mesme dhe Afrikës së Veriut (MENA), një në pesë persona kanë 
qenë të shantazhuar ose njohin dikë që ka qenë e shantazhuar me favore seksuale në këmbim të 
aksesit në shërbime, të tilla si kujdesi shëndetësor apo edukimi.19 Në Amerikën Latine, 71% e të 
anketuarve mendojnë se shantazhet seksuale ndodhin rregullisht, ndërsa në MENA (vendet e 

 
15Shih nenin15. 
16Council on Foreign Relations, (2016). Fighting Corruption by Combating Sexual Extortion. I disponueshëm 

në: https://www.cfr.org/blog/fighting-corruption-combating-sexual-extortion.  
17 Sextortion, Summary findings from a 2017, survey of 2,097 survivors. I disponueshëm në: 

https://www.thorn.org/wp-content/uploads/2019/12/Sextortion_Wave2Report_121919.pdf 

18 National center for missing and exploited children, The issue – Sextortion, I disponueshëm në: 

https://www.missingkids.org/theissues/sextortion 

19 Feigenblath, H., Transparency International, (2020). “Breaking the silence around sextortion - the links 

between power, sex and corruption”, Transparency International, p.11.I disponueshëm në: 

https://www.transparency.org/en/publications/breaking-the-silence-around-sextortion 

https://www.cfr.org/blog/fighting-corruption-combating-sexual-extortion

Lindjes së Mesme dhe Afrikës së Veriut), 50% e të anketuarve ndajnë poashtu këtë mendim.20 
Një studim i krimeve të lidhura me seksin nga ana e oficerëve të policisë në të gjithë SHBA-në 
tregon se policia ka shantazhuar qytetarët e cenueshëm për t'u përfshirë në aktivitete seksuale në 
këmbim të lirisë së tyre.21 

Lëvizja "MeToo", deri në një masë ka ndihmuar në vendosjen e shantazhit seksual në 
agjendën publike. Këto tendenca tani mund të ndihmojnë që shantazhi seksual të njihet më në 
fund në teorinë, politikat dhe masat për parandalimin e korrupsionit, si një formë veçanërisht e 
dëmshme e korrupsionit dhe që mund të ketë pasoja shkatërruese ekonomike, fizike dhe 
psikologjike për viktimat. 

 

 

Në nivel kombëtar 

Në Republikën e Maqedonisë së Veriut, korniza ligjore për rregullimin e shantazhit 
seksuale nuk ekziston, dhe kjo e bën të dukshme boshllëkun ligjor në këtë fushë në veçanti. 
Rastet me elemente të shantazhit seksual mund të trajtohen vetëm përmes ligjeve të tjera që kanë 
pika të përbashkëta me këtë materie, por asnjë ligj nuk e rregullon shprehimisht.  

Nga ana tjetër, nëse kemi parasysh se ky fenomen e ka zanafillën në korrupsion dhe 
diskriminim, atëherë korniza zgjerohet. Si ligje relevante për trajtimin e shantazhit seksual si 
formë e veçantë e korrupsionit me bazë gjinore, Ligji për parandalimin dhe mbrojtjen nga 
dhuna ndaj grave dhe dhuna në familje, Ligji për parandalimin e korrupsionit dhe konfliktit të 
interesit dhe Kodi Penal do të shqyrtohen në vijim. 

 

 

Ligji për parandalimin dhe mbrojtjen nga dhuna ndaj grave dhe dhunës në familje 

Ligji për parandalimin dhe mbrojtjen nga dhuna ndaj grave dhe dhuna në familje e 
përkufizon "dhunën ndaj grave" si shkelje të të drejtave të njeriut, diskriminim ndaj grave dhe i 
referohet të gjitha akteve të dhunës me bazë gjinore që çojnë ose ka gjasa të çojnë në dhunë 
fizike, seksuale, lëndime ose vuajtje psikologjike ose ekonomike të grave, duke përfshirë 
kërcënimet direkte dhe indirekte dhe frikësimin nga veprimet e tilla, zhvatjen, kufizimin arbitrar 
dhe/ose privimin e lirisë, pavarësisht nëse ndodhin në jetën publike apo private. Por ky ligj nuk 
përmend shprehimisht shantazhin seksual dhe nuk nënkupton elementin korruptiv të këtij akti. 
Megjithatë, neni 3 paragrafi 1 pika 18 përkufizon dhunën seksuale, e cila ekziston edhe kur një 

 
20Feigenblath, H., Transparency International, (2020). “Breaking the silence around sextortion - the links 

between power, sex and corruption”, Transparency International, p.21.I disponueshëm në: 

https://images.transparencycdn.org/images/2020_Report_BreakingSilenceAroundSextortion_English.pdf 
21Ibid, fq.13. 

https://images.transparencycdn.org/images/2020_Report_BreakingSilenceAroundSextortion_English.pdf

person tjetër joshet ose detyrohet të kryejë akte të natyrës seksuale me një person të tretë pa 
pëlqimin e tij/saj. Por në përkufizimin e dhunës seksuale nuk përmendet gjithashtu as elementi i 
korrupsionit që e bën këtë akt shantazh seksual. Për më tepër, Ligji përkufizon gjithashtu edhe 
"kontrollin detyrues mbi gratë" si abuzim me pushtetin, përdorim të kërcënimit, forcës ose forma 
të tjera shtrëngimi, mashtrimi ose keqinterpretimi, me qëllim që të kontrollohet sjellja dhe jeta e 
grave.  

 
Lexuar së bashku, këto tre dispozita mund të japin bazën për rregullimin ligjor 

të fenomenit të shantazhit seksual, pra njohjen e tij si një lloj i veçantë i korrupsionit 
gjinor dhe inkriminimin e tij në Kodin Penal.  

 

 

Ligji për parandalimin e korrupsionit dhe konfliktit të interesit 

Në nenin 8 të Ligjit për parandalimin e korrupsionit dhe konfliktit të interesit, “përfitimi” 
që merret gjatë korrupsionit përkufizohet si realizimi i çdo lloj dobie materiale apo jomateriale, 
lehtësie apo përparësie për veten apo për tjetrin, por ky përkufizim, veçanërisht "përfitimi 
jomaterial" nuk mund të pranohet automatikisht se ky nënkupton shërbimin seksual. Të kërkosh 
përfitim nga shantazhi seksual ka një kuptim krejtësisht tjetër dhe nuk mund të barazohet me 
kërkimin e parave apo ndonjë shërbimi tjetër si përfitim. Përveç kësaj, korrupsioni gjinor nuk 
është fare i përkufizuar në këtë ligj, kështu që ky lloj korrupsioni, pra shantazhi seksual, nuk 
mbulohet plotësisht. 

Në Ligjin për parandalimin e korrupsionit dhe konfliktin e interesit, ekziston nevoja dhe hapësira 
për ndërhyrje me amandamente si më poshtë: 
 
1) Pikë e re (12) në nenin 8  

 
 
“Kushdo që me një veprim verbal ose fizik që ka kuptim të drejtpërdrejtë ose të 
tërthortë, real ose simbolik të kërkesës, ofertës së pahijshme, joshjes, shprehjes 
së pasionit seksual ose veprimit tjetër që i ngjan qartë marrëdhënies seksuale ose 
akteve të tjera seksuale të barazuara me të, që do të shqetësojë një person që 
është në varësi të tij/saj ose kundrejt tij/saj ose ndonjë personi tjetër në punë ka 
një lidhje varësie. 

2) Paragraf i ri 2 në nenin 67 
 
"(2) Personi që kryen punë me interes publik nuk guxon të ngacmojë seksualisht 
një person tjetër për të cilin do të kryhet puna ose për një bashkëpunëtor." 
 

 Paragrafi 2 i mëparshëm do të bëhet paragrafi 3. 
 
 
3) Ndryshimi i nenit 106 i cili tani duhet të jetë: 

 
 “Gjobë në shumë prej 250 euro në kundërvlerë denari do t'i shqiptohet 
personit i cili është person i afërt me personin zyrtar, i cili me të drejtë 
konsiderohet se ka interes që i lidh me personin zyrtar, nëse kryen mbikëqyrje 
ose supervizion kontrollues ndaj punës së tij, si dhe ndaj një personi që ka 
vepruar në kundërshtim me nenin 67 paragrafi 2 të Ligjit." 
 
 
 
 

Kodi Penal 

Kodi Penal përmban veprën e “Favore seksuale duke shpërdoruar detyrën” nga neni 
189, por fushëveprimi i saj është i kufizuar nga aspekti i llojit të autorëve (nuk inkriminohen 
predikuesit, drejtuesit e komuniteteve joformale, profesorët në institucionet e arsimit të lartë etj.) 
, si dhe nga aspekti i mënyrës së kryerjes së veprës sepse nuk mbulon kërkesën për favore 
seksuale për një përfitim të caktuar. Përndryshe, “joshja/detyrimi” si veprim nuk përfshin 
përdorimin e forcës apo kërcënimin serioz, sepse atëherë do të bëhej fjalë për përdhunim. Por 
“frikësimi” si veprim përfshin veprime kërcënuese dhe shkaktuese të frikës te subjekti pasiv. 
Veprimet e "poshtërimit të dinjitetit dhe personalitetit njerëzor" nënkuptojnë veprime të tilla si: 
tallje, ngacmim, sjellje burokratike.22  

Ekzistojnë edhe vepra të tjera penale nga Kodi Penal që identifikojnë akte seksuale të 
inkriminuara dhe që hipotetikisht mund të shoqërohen me një element subjektiv të shantazhit, si: 
“Kënaqja e pasioneve seksuale përballë tjetrit” nga neni 190 i Kodit Penal; “Ndërmjetësimi në 
kryerjen e prostitucionit” nga neni 191 i Kodit Penal; “Trafikimi i fëmijëve” nga neni 418-d i 
Kodit Penal. Mirëpo, të gjitha këto akte nuk trajtojnë në mënyrë të plotë shantazhin seksual, 
gjegjësisht nuk janë pjesë e natyrës së tyre juridike, prandaj lind konstatimi se në Kodin Penal të 
Maqedonisë ekziston zbrazëti juridike në lidhje me këtë vepër. 

 
22 Kambovski, V., „Koment i Kodit Penal të Republikës së Maqedonisë-Tekst integral- Botimi i dytë i 

rishikuar“, Klub Matica, 2011, fq.819. 

Sipas Kodit Penal, shantazhi seksual nuk është i kriminalizuar, kurse veprat penale 
ekzistuese të ngjashme dhe të përafërta nuk mjaftojnë dhe pikërisht për këtë është i nevojshëm 
kriminalizimi i tij. Prandaj, në vijim do të shqyrtojmë disa mënyra të mundshme se si shantazhi 
seksual mund të futet si vepër penale me propozime specifike de lege ferenda dhe çfarë 
pasojash dhe sfidash do të shkaktonte secili prej këtyre propozimeve në sistemin e drejtësisë 
penale të vendit tonë. 

 

Skenari 1: Futja e veprës së re penale 

Nëse bëhet fjalë për ndryshimin e Kodit Penal përmes një modeli të krijimit të një vepre 
të veçantë penale, do të jetë e nevojshme të merret parasysh para së gjithash kapitulli i Kodit 
Penal në të cilin do të pozicionohet ajo vepër. Në të njëjtën kohë, do të jetë e nevojshme të 
merret parasysh terminologjia e vendosur tashmë nga Kodi Penal gjatë 26 viteve të fundit, 
poashtu si të manovrohet me thelbin e veprës penale për të shmangur "kurthin" e inkriminimit të 
dyfishtë me vepra të tjera të ngjashme penale. Fillimisht këto do të ishin: “Favor seksual duke 
shpërdoruar detyrën” nga neni 189, “Shtrëngimi” nga neni 139 dhe “Shantazhi” nga neni 259. 
Duke pasur parasysh natyrën e veprës penale, vlerësohet se vendi më i përshtatshëm për ta 
pozicionuar do të ishte kapitulli XIX i Kodit Penal – Vepra kundër lirisë dhe moralit gjinor. 
Përmes një qasjeje të kombinuar duke përdorur metodën normative dhe krahasuese, bëhet 
propozimi i mëposhtëm për futjen e një vepre të re penale të shantazhit seksual, që do të 
përshkruhej si:  

 

 
„SHANTAZHI SEKSUAL“ 

Neni 189-a 
 

 
 (1) Ai/ajo që, duke përdorur një kërcënim të drejtpërdrejtë ose të tërthortë kundër një 
tjetri, se ndaj tij/saj ose një person të afërt të tij/saj do t'i dëmtojë pronën, reputacionin, statusin 
shoqëror, marrëdhënien e punës ose nderin e tij, ose që atij/asaj ose një person të afërt të 
tij/saj do t'ia heqë ose t'u kufizojë të drejtat e njeriut dhe të qytetarit, të përcaktuara me 
Kushtetutë, ligj ose me një marrëveshje ndërkombëtare të ratifikuar, dhe në këtë mënyrë do ta 
detyrojë atë të kryejë marrëdhënie seksuale, akte të tjera seksuale ose të ekspozojë pjesët intime 
të trupit, ose do ta detyrojë atë për të bërë fotografi, fotografi apo video digjitale, imazhe 
audiovizuale ose gjëra të tjera me përmbajtje pornografike, ose një paraqitje pornografike të 
tij/saj ose të një personi të afërt me të pa pëlqimin paraprak të atij personi, pavarësisht nëse të 
njëjtët persona dallohen qartë në këtë ekspozim, do të dënohet me burgim nga 6 muaj deri në 5 
vjet. 

 (2) Kushdo që kryen veprën nga paragrafi 1 ndaj personit me të cilin ka marrëdhënie të 
ngushta personale, do të dënohet me burgim nga 3 muaj deri në 3 vjet. 
 
 
 (3) Nëse veprën nga paragrafi 1 e kryen një person zyrtar në mënyrë të kundërligjshme 
gjatë kryerjes së detyrës, do të dënohet me burgim nga 1 deri në 8 vjet. 
 
 (4) Me dënimin nga paragrafi 3 i këtij neni do të dënohet edhe personi përgjegjës, 
personi përgjegjës në personin juridik të huaj që ka përfaqësi në Republikën e Maqedonisë së 
Veriut ose personi i cili kryen punë me interes publik, nëse vepra është kryer në ushtrimin e 
autoritetit ose detyrës së tij të veçantë, të përcaktuar me ligj. 
 
 
 (5) Me dënimin nga paragrafi 3 i këtij neni, do të dënohet edhe anëtari i personelit 
mësimor ose mësimor-shkencor ose bashkëpunëtori i tij, i cili i ofron tjetrit se ai ose një person i 
afërt i tij do t'i japë notë më të mirë ose do t'u japë privilegje të tjera në procesin edukativ në 
këmbim të marrëdhënieve seksuale, akteve të tjera seksuale ose ekspozimit të pjesëve intime të 
trupit, si dhe një mjek ose punonjës tjetër shëndetësor i cili, në kundërshtim me detyrën e tij, 
kushtëzon dhënien e ndihmës mjekësore në këmbim të marrëdhënieve seksuale, akteve të tjera 
seksuale ose ekspozimi i pjesëve intime nga trupi i pacientit ose një farmacisti ose personi tjetër 
i autorizuar për përgatitjen ose shpërndarjen e barnave që kushtëzon përgatitjen ose dhënien e 
barnave me marrëdhënie seksuale, akteve të tjera seksuale ose ekspozim të pjesëve intime të 
trupit të klientit, ose ky i fundit premton të japë ilaçe në kundërshtim me profesionin e tij dhe me 
të njëjtin qëllim,  
 
 

(6) Dënimi nga paragrafi 2 do të dënojë gjithashtu një zyrtar fetar të një kishe të 
regjistruar, komuniteti fetar ose grupi fetar i cili përdor kërcënimin e besëtytnisë kundër një tjetri 
se ai ose një person i afërt me të do t'i dëmtojë pronën, reputacionin, statusin shoqëror, 
marrëdhënien e punës ose nderin, duke e detyruar atë të kryejë marrëdhënie seksuale, akte të 
tjera seksuale ose të ekspozojë pjesët intime të trupit, ose ta detyrojë atë të bëjë fotografi, video 
ose imazhe digjitale, imazhe audiovizuale ose gjëra të tjera me përmbajtje pornografike, ose 
paraqitje pornografike të tij/saj ose të një personi të afërt me të pa pëlqimin paraprak të atij 
personi, pavarësisht nëse të njëjtët persona dallohen qartë në këtë paraqitje (ekspozim). 

 
 

(7) Tentativa e veprave penale nga paragrafi 2 dhe paragrafi 6 i këtij neni dënohet. 
 
 
(8) Për veprën nga paragrafi 2, ndjekja ndërmerret me propozim. 

(9) Nëse vepra nga ky nen kryhet nga personi juridik, dënohet me gjobë monetare. 
 
 
 Futja e shantazhit seksual si një vepër e re dhe e veçantë penale në Kapitullin XIX të 
Kodit Penal – Veprat kundër lirisë dhe moralit gjinor, është mënyra më e thjeshtë dhe më e 
lehtë për ta zbatuar atë në praktikë. Në këtë mënyrë, shantazhi seksual paraqet një vepër 
gjithëpërfshirëse penale me përcaktim dhe elementë të qartë, e cila nga ana tjetër do të 
lehtësojë veprimet e autoriteteve kompetente në rastet e mundshme. Bazuar në këtë aranzhim të 
detajuar, do të mund të kryhen aktivitete për njohjen e qytetarëve me veprën e re penale, gjë që 
do të kontribuojë në rritjen e ndërgjegjësimit të tyre, veçanërisht në drejtim të njohjes së 
shantazheve seksuale dhe mundësive për kallëzim dhe ndjekje penale. Një avantazh i 
rëndësishëm është se në këtë mënyrë Kodi Penal nuk do të pësonte ndryshime të shumta, gjë që 
lehtëson procedurën për realizimin e këtij procesi.  
 
 
Skenari 2: Përkufizimi i shantazhit seksual në nenin 122 të Kodit Penal - Termat 
(shprehjet) e Kodit Penal dhe futja e formave të kualifikuara të veprave penale 
themelore nga kapituj të ndryshëm që përkojnë me objekt të ndryshëm 
mbrojtjeje 

Nëpërmjet modelit të futjes së përkufizimit të shantazhit seksual në nenin 122 të Kodit 
Penal - Shprehjet e Kodit Penal me futjen e njëkohshme të formave të kualifikuara të veprave 
penale themelore nga kapituj të ndryshëm dhe që përkojnë objekt të ndryshëm mbrojtjeje, 
fillimisht do të adoptohej një përkufizim i vetëm, gjithëpërfshirës dhe i thjeshtë i shantazhit 
seksual. 

Pastaj, shantazhi seksual si formë e kualifikuar duhet të jetë pjesë përbërëse e disa 
veprave kriminale tashmë ekzistuese, të cilat praktika ka dëshmuar se mund të kryhen në këtë 
mënyrë dhe të cilat përkojnë me një objekt tjetër mbrojtjeje. Vepra të tilla penale nga Kodi 
Penal me interes për ndryshimin e tyre përmes ndërhyrjes me amandamente janë: Mosdhënia e 
ndihmës nga neni 136, Shtrëngimi nga neni 139, Privimi i kundërligjshëm nga liria nga neni 
140, Rrëmbimi nga neni 141, Rrezikimi i sigurisë nga neni 144, Keqpërdorimi i të dhënave 
personale nga neni 149, Regjistrimi i paautorizuar nga neni 152, Shkelja e të drejtave të 
marrëdhënies së punës nga neni 166, Favor seksual duke shpërdoruar detyrën nga neni 189, 
Shitja/ofrimi e pijeve alkoolike fëmijës nga neni 204, Mosdhënia e ndihmës mjekësore nga 
neni 208, Kryerja nga pakujdesia e veprimtarisë së farmacisë nga neni 211, Vepra të rënda 
kundër shëndetit të njeriut nga neni 217, Zhvatja sipas nenit 258, Shantazhi sipas nenit 259, 
Dëmtimi dhe aksesi i paautorizuar në një sistem kompjuterik nga neni 251, Keqpërdorimi i 
besimit sipas nenit 252, Ndjekja penale e fëmijëve ndërmjet të afërmve nga neni 263, 
Shtrëngimi ndaj ushtarakut në kryerjen e detyrës zyrtare nga neni 332, Dënimi më i lehtë për 
krimet nga neni 328 dhe 330 deri në 334, Maltretim i vartësit ose një personi më të ri nga neni 
335, Marrja e ryshfetit nga neni 357, Dhënia e ryshfetit nga neni 358, Dhënia e shpërblimit për 

ndikim të kundërligjshëm nga neni 358a, Marrja e shpërblimit për ndikim të kundërligjshëm 
nga neni 359, Arkëtimi dhe pagesa e paligjshme nga neni 362, Moskallëzimi i veprës penale 
ose i autorit nga neni 364, Dhënia e deklaratës së rreme nga neni 367, Prezantimi i rremë nga 
neni 391.  

Në të gjitha këto, nëse bëhet fjalë për modus operandi - shantazh seksual, e njëjta do t'i 
shtohej paragrafëve të tyre ku parashikohet një sanksion më i rreptë ose një dënim më i lartë me 
burg në krahasim me format bazë të veprave penale (zakonisht të përcaktuara në paragrafët e 
parë të neneve). 

Ky model e ndërlikon ndjeshëm procedurën e ndryshimeve në Kodin Penal, duke pasur 
parasysh numrin e veprave penale që duhen shtuar apo ndryshuar. Modeli nuk është më i 
përshtatshmi për sistematizimin e shantazhit seksual në sistemin e drejtësisë penale, duke marrë 
parasysh se këto vepra penale gjenden në kapituj të ndryshëm të Kodit Penal. Gjithashtu, mund 
të lindë një situatë në të cilën një person do të shantazhohet me një shërbim seksual dhe kjo nuk 
parashikohet si formë kualifikuese në veprën specifike. Kjo do të kontribuonte në uljen e 
rëndësisë/relevancës së shantazhit seksual si fenomen dhe peshës që ka akti dhe do të 
ndërlikonte më tej edhe përpjekjen për të informuar publikun me thelbin e tij. 

 
 

Skenari 3: Shantazhi seksual si rrethanë rënduese në nenin 139 të Kodit Penal 

 

Modeli i përfshirjes si rrethanë rënduese e shantazhit seksual në nenin 139 të Kodit Penal 
është qasja më beninje, por me mangësitë më të mëdha. Domethënë, ndryshimi do të bëhej 
duke plotësuar paragrafin 2 të nenit. Kështu, ky paragraf do të lexohej: 

 
 
(2) Gjykata do të marrë parasysh të gjitha rrethanat që ndikojnë që dënimi të jetë 
më i ulët ose më i lartë (rrethanat lehtësuese dhe rënduese), e në veçanti: shkalla 
e përgjegjësisë penale, motivet e kryerjes së veprës penale, shantazhi seksual 
gjatë kryerjes së veprës penale, shkalla e kërcënimit ose dëmtimit të pasurisë së 
mbrojtur, rrethanat në të cilat është kryer vepra, kontributi i viktimës në kryerjen 
e veprës, jeta e mëparshme e autorit, qëndrimet e tij personale dhe sjellja e tij 
pas kryerjes së veprës, si si dhe rrethana të tjera që kanë të bëjnë me 
personalitetin e kryesit të veprës. 
 
 
Përcaktimi i dënimit të gjykatës në thelb paraqet vazhdimësi të procesit ligjor të 

përcaktimit të dënimit – konkretizimin e mëtejshëm të tij. Në kuadër të kësaj dispozite janë aktet 
e dhunës, por edhe aktet pa elemente dhune, vepra më të rënda por edhe më të lehta. 
Teorikisht, detyra e gjyqtarit është t'u kushtojë vëmendje elementeve përbërëse, cilësore dhe të 
privilegjuara të qenies juridike, për të mos lejuar që ato të merren si rrethana rënduese ose 

lehtësuese dhe të dyfishojë respektimin e rrethanave identike, gjë që është një element negativ 
në natyrën juridike të rrethanave, por në praktikë gjyqtarët shpesh e neglizhojnë pjesërisht këtë 
nen, duke u justifikuar me parimin kushtetues të bindjes së lirë të gjykatësve. 

Ky skenar tregon se ky model nuk e pozicionon tërësisht shantazhin seksual në Kodin 
Penal. Shtimi i fjalës “shantazh seksual” në paragrafin 2 të nenit 139 nuk paraqet përkufizim të 
kësaj vepre penale, madje as nuk e shtjellon plotësisht thelbin dhe peshën e tij. Nga ana tjetër 
do të kufizohet edhe mundësia e njohjes së tij nga qytetarët. Përveç kësaj, nëse do të zbatonim 
këtë model, një sfidë e rëndësishme për autoritetet kompetente do të ishte mbajtja e statistikave 
adekuate. Përkatësisht, institucionet kompetente mbajnë statistika për veprat penale sipas neneve 
dhe paragrafëve të Kodit Penal, por jo sipas përmbajtjes së paragrafit në rastin kur renditen disa 
elemente. Kjo mënyrë e mbajtjes së statistikave do të pengonte ndjeshëm procesin e regjistrimit 
të tendencave për këtë lloj korrupsioni gjinor dhe në këtë mënyrë do të kufizonte politikëbërësit 
në përpjekjet për të përmirësuar situatën dhe për të ofruar mbrojtje efektive. 

 
 
 

Masa shtesë: propozim për ndryshime të ligjeve lex specialis 

Përkundër faktit se në Republikën e Maqedonisë së Veriut ishte bërë kodifikimi i 
legjislacionit penal me miratimin e Kodit Penal nga viti 1996, megjithatë ende kanë mbetur 
vepra të shumta penale që janë pjesë e dispozitave penale të akteve juridike - lex specialis. Kjo 
praktikë e ligjvënësit vazhdon pavarësisht rrezikut të krijimit të inkriminimeve të dyfishta që 
sanksionojnë sipas standardeve të dyfishta, si dhe pavarësisht se kodifikimi ka jo vetëm kuptim 
legjislativ-teknik apo juridiko-estetik, por edhe përmbajtje të thellë kriminalo-politike.23 

Por përveç këtij problemi, nëse ligjvënësi shantazhin seksual e klasifikon si vepër të lehtë 
penale, dhe për shkak të shkallës së kërcënimit të së mirës juridike, në atë rast do të jetë i 
pashmangshëm futja e një veprimi të tillë si formë kundërvajtje. Në fund të fundit, në mbarë 
botën ka shembuj ku vepra penale e shantazhit seksual cilësohet si vepër në të cilën autori duhet 
të ketë cilësinë e veçantë të - personit zyrtar. Vende të tilla janë: Meksika dhe Uganda24 (edhe 
pse në këto vende është kundërvajtje sepse shantazhi seksual nuk është klasifikuar si vepër e 
rëndë penale). 

Në këtë drejtim është e rekomandueshme që të ndryshohet edhe neni 86 i Ligjit për 
sigurime shëndetësore, sepse aktualisht akti ka dispozitë pozitive ligjore që sanksionon një 
person përgjegjës i cili për shkak të favorizimit gjatë pagesës së pagës, kompensimit të pagës, 
pensionit dhe të ardhurave të tjera monetare nuk paguan ose paguan kontributet për sigurimin e 
detyrueshëm shëndetësor në një vlerë më të vogël (dënim me burg nga një deri në 5 vjet). Nëse 

 
23Cit. Kambovski, V. dhe Tupançevski, N., Misioni i OSBE-së në Shkup, (2015). „Kodifikimi i legjislacionit 

penal“, fq.6. 
24Feigenblath, H., Transparencz International, (2020). “Breaking the silence around sextortion - the links 

between power, sex and corruption”, Transparency International, p.30. I disponueshëm në: 

https://images.transparencycdn.org/images/2020_Report_BreakingSilenceAroundSextortion_English.pdf. 

https://images.transparencycdn.org/images/2020_Report_BreakingSilenceAroundSextortion_English.pdf

kësaj serie motivesh do t'i shtoheshin dëshira seksuale dhe aktet seksuale, atëherë një nga 
format e shumta të shantazhit seksual, praktikisht është normalizuar. 

Për arsye të ngjashme dhe në drejtim të normatizimit të shantazhit seksual, është e 
rekomandueshme ndryshimi i nenit 69-a të Ligjit për fekondimin e asistuar biomjekësor, ku për 
momentin sanksionohet “kushdo që rekruton me forcë, kërcënim serioz, mashtrues apo ndryshe, 
deklaron ose josh një ose më shumë gra që të bëhen bartëse gestacionale ose ndërmjetëson të 
gjithë procesin me qëllim të përvetësimit të një përfitimi të paligjshëm pasuror." Parashikohet 
një dënim me burg prej të paktën 3 vitesh. Ndryshimi do të konsistonte në plotësimin e këtij 
vargu veprimesh komisive me një veprim omisiv. 

 

 

GJETJE PËRMBYLLËSE 

 

Shantazhi seksual ka prirje të ndodhë në mjedise të karakterizuara nga ligje të 
papërshtatshme dhe mekanizma raportimi jo të besueshëm ose mungesë të tyre. Faktorë të tjerë 
që kontribuojnë në reagimin joefektiv të shtetit përfshijnë mungesën e mbështetjes dhe masave 
mbrojtëse, mungesën e vetëdijes për veprën penale si nga viktimat ashtu edhe nga autoritetet, 
dhe mungesa e njohurive se si të trajtohen rastet e raportuara. Në fakt, sipas një hulumtimi të 
fundit duke kryer intervista me 16 juristë relevantë maqedonas (gjyqtarë, prokurorë publikë, 
avokatë), të gjithë të intervistuarit konsiderojnë se shantazhi seksual duhet të rregullohet me 
Kodin Penal.25 Nëse, nga ana tjetër, ligjvënësi nuk e bën këtë në lidhje me Kodin Penal, duke 
konsideruar se nuk ka një faktor të mjaftueshëm rreziku shoqëror që ai të jetë një vepër penale e 
normuar, atëherë do të duhet të ndërhyhet duke krijuar një përkufizim për shantazhin seksual që 
do të jetë pjesë e ligjeve lex specialis dhe futjen e dispozitave penale. Kjo pasi përfshirja e 
dispozitave për shantazhin seksual në akte nënligjore të llojit të rregulloreve dhe kodeve që 
kërcënojnë përgjegjësinë disiplinore për shkeljen e tyre, është një hap i pamjaftueshëm. 
Argument i mjaftueshëm është fakti se në një numër të madh kompanish private janë pikërisht 
punëdhënësit ata që shkelin rregulloret pa u ndëshkuar. 

Inkriminimi në sistemin e drejtësisë penale, respektivisht në Kodin Penal, megjithatë, 
konkluzioni është se do të ishte më e përshtatshme që të futej si një vepër e re penale në Kodin 
Penal. Kjo është mënyra më e thjeshtë dhe më e lehtë për ta zbatuar atë në praktikë. Në këtë 
mënyrë e vendosur, shantazhi seksual paraqet një vepër gjithëpërfshirëse penale me përkufizim 
dhe elementë të qartë, e cila nga ana e tij do të lehtësojë veprimet e autoriteteve kompetente në 
rastet e mundshme. Bazuar në këtë aranzhim të detajuar, do të mund të kryhen aktivitete për 
njohjen e qytetarëve me veprën e re penale, gjë që do të kontribuojë në rritjen e 

 
25Risteska, M dhe Trajanovska, Lj., Misioni i OSBE-së në Shkup, (2022). „Zhvatja seksuale si një akt 

korrupsioni: Përgjigje ligjore dhe institucionale“, fq.41. I disponueshëm në: https://www.osce.org/mk/mission-

to-skopje/516093. 

https://www.osce.org/mk/mission-to-skopje/516093
https://www.osce.org/mk/mission-to-skopje/516093

ndërgjegjësimit të tyre, veçanërisht në drejtim të njohjes së shantazheve seksuale dhe mundësive 
për kallëzim dhe ndjekje penale. Një avantazh i rëndësishëm është se në këtë mënyrë Kodi 
Penal nuk do të pësonte ndryshime të shumta, gjë që lehtëson procedurën për realizimin e këtij 
procesi. 

Për sa i përket mekanizmave të raportimit gjinor, përvoja tregon, për shembull, se shumë 
gra ndihen në siklet të raportojnë marrëdhënie seksuale si rezultat i shantazhit te një person 
zyrtar mashkull i autorizuar dhe kanë më shumë gjasa t'i raportojnë ato ose t'i ndjekin rastet nëse 
do të mund të komunikonin me një grua. Disa gra preferojnë t'i raportojnë rastet e shantazhit 
seksual në një departament të Ministrisë së Punëve të Brendshme që kanë të bëjnë me dhunën 
me bazë gjinore, në vend që t'i raportojnë në departamentet e Ministrisë së Punëve të 
Brendshme apo institucioneve të specializuara që merren me korrupsionin. Duke e kriminalizuar 
shantazhin seksual në Kodin Penal, ai do të njihet si korrupsion gjinor, kështu që mekanizmat 
për raportim me sens gjinor do të mund të zbatohen në mënyrë konsistente, sepse edhe 
Ministria e Punëve të Brendshme do të mund të mbajë statistika dhe raporte të bazuara në gjini.  

Nga ana tjetër, kërkimi i përfitimit të shantazhit seksual ka një kuptim krejtësisht të 
ndryshëm dhe nuk mund të barazohet me kërkimin e parave apo ndonjë shërbimi tjetër si 
përfitim. Ligji për parandalimin e korrupsionit dhe konfliktit të interesit nuk e përkufizon fare 
korrupsionin e bazuar në gjini, kështu që ky lloj korrupsioni, pra shantazhi seksual, nuk 
mbulohet plotësisht. Identifikimi i formave specifike gjinore të korrupsionit, në radhë të parë 
shantazhi seksual, do të kontribuojë në trajtimin më të lehtë të këtij problemi, i cili në të njëjtën 
kohë paraqet rrezik për korrupsion dhe problem serioz socio-ekonomik, dhe nga ana tjetër, 
pengesë për arritjen e një niveli më të lartë të barazisë gjinore në vendin tonë. Prandaj, është 
veçanërisht e rëndësishme që termi shantazh seksual të njihet si korrupsion me bazë gjinore në 
ligjin e përgjithshëm kundër korrupsionit, me qëllimin përfundimtar të mbrojtjes 
gjithëpërfshirëse të viktimave të mundshme. 

Bazuar në konkluzionet që dolën nga ky dokument, në vijim prezantojmë rekomandimet 
për aktorët e synuar dhe të gjitha palët e tjera të interesuara. 

EKOMANDIME 

 

• Kriminalizimi i shantazhit seksual si vepër e veçantë 
penale në Kodin Penal; 

 

• Përkufizimi i shantazhit seksual si një lloj i veçantë i 
korrupsionit me bazë gjinore në Ligjin për 
parandalimin e korrupsionit dhe konfliktit të 
interesit; 

 

• Të veprohet në drejtimin që Strategjia e ardhshme 
Kombëtare për parandalimin e korrupsionit dhe 
konfliktit të interesit të përmbajë detyrimin për 
institucionet përkatëse për të kryer trajnime për 
shantazhin seksual; 

 

• Të veprohet në drejtimin që Strategjia e ardhshme 
kombëtare për parandalimin e korrupsionit dhe 
konfliktit të interesit të përmbajë detyrimin për 
institucionet kompetente që të mbajnë statistika të 
ndara sipas gjinisë për shantazhet seksuale si një 
lloj korrupsioni me bazë gjinore; 

 

• Institucionet kompetente duhet të mbajnë statistika 
të ndara sipas gjinisë për shantazhet seksuale si një 
lloj korrupsioni me bazë gjinore; 

 

• Organizimi i trajnimeve për prokurorët publikë, 
zyrtarët administrativë, si dhe palët e tjera të 
interesit për ngritjen e vetëdijes për shantazhet 
seksuale, pasojat e dëmshme dhe trajtimin, me 
qëllim të mbrojtjes gjithëpërfshirëse të viktimave; 

• Bashkëpunimi dhe koordinimi ndërmjet 
institucioneve kompetente për njohje dhe veprim në 
rastet e shantazheve seksuale, në radhë të parë 
Ministrisë së Punëve të Brendshme, Prokurorisë 
Publike dhe Komisionit Shtetëror për Parandalimin 
e Korrupsionit; 

 

• Ofrimi i mbështetjes shtetërore dhe shërbimeve të 
specializuara të natyrës mjekësore dhe psikosociale, 
në varësi të nevojave të viktimave të shantazhit 
seksual; 

 

• Veprimi në drejtim të rritjes së ndërgjegjësimit për 
shantazhin seksual te publiku i gjerë, me qëllim 
parandalimin dhe eliminimin e frikës nga hakmarrja 
si një pengesë e rëndësishme për denoncimin e 
këtij akti; 

 

• Të monitorohet ndikimi mendor, fizik dhe ekonomik 
i shantazhit seksual te viktimat, për të vërejtur 
tendencat në këtë fushë që do të çojnë në 
reduktimin dhe eliminimin e pasojave të dëmshme. 

